
ТАҚРИЗИ МУАССИСАИ ПЕШБАР

Муассисаи давлатии таълимии «Донишгохи давлатии Бохтар ба номи 

Носири Хусрав» ба диссертатсияи Алишери Абдулмаҷид дар мавзуи 

«Таҳлили мавзуӣ ва мундариҷавии очеркҳои Шодон Ҳаниф» барои дарёфти 

дараҷаи илмии доктори фалсафа (Р1Ю) - доктор аз рӯйи ихтисоси 6В050400 

- Рӯзноманигорӣ (6В050401 - Рӯзноманигорӣ).

Мутобиқати мавзуи диссертатсия бо шиносномаи ихтисоси илмӣ.

Диссертатсияи доктори фалсафа (РЮ) - доктор аз рӯйи ихтисоси 6В050400 

- Рӯзноманигорӣ (6П050401 - Рӯзноманигорӣ) Алишери Абдулмаҷид 

таҳқиқоти илмии анҷомёфта ба ҳисоб рафта, ба мавзуи «Таҳлили мавзуӣ ва 

мундариҷавии очеркҳои Шодон Ҳаниф» бахшида шудааст. Муҳтавои он 

барои дарёфти дараҷаи илмии доктори фалсафа (РИВ), доктор аз рӯи 

ихтисоси 60050400 (60050401- Рӯзноманигорӣ) мувофиқат мекунад.

Саҳми илмии довталаб дар ҳалли масьалаи илмй ё коркарди проблемаи 

илмӣ бо арзёбии аҳаммияти он. Диссертант дар коркарди мавзуъ, дараҷа ва 

робитаи таҳқиқот бо барномаҳо ва мавзуъҳои илмӣ, мақсади таҳқиқот, 

вазифа, объект, фарзия, марҳила, макон ва давраи таҳқиқот, асосҳои 

назариявию методологӣ ва навгонии илмӣ саҳми шахсии худро гузоштааст. 

Масъалаҳои асосии таҳқиқ тарҳрезӣ гардида, ҷустуҷӯ ва натиҷагириҳои 

илмии докторант (РйЭ) дар диссертатсия, мақолаҳои илмӣ, маърӯза дар 

конференсияҳои ҷумҳуриявӣ ва донишгоҳӣ инъикос ёфтаанд. Таҳқиқоти

мазкур заҳмати чандинсолаи муаллиф буда, дар шакли диссертатсия ба 

анҷом расонида шудааст.

Муаллифи диссертатсия дар мақолаҳои илмӣ ва маърӯзаҳои дар 

конференсияҳои илмию амалии ҷумҳуриявӣ пешниҳодҳои худро ҷиҳати 

омӯзиш ва тақвият бахшидани ин самти то имрӯз пажуҳишнашуда дар 

публитсистикаи Шодон Ҳаниф ироа намудааст. Диссертант дар ҳалли як 

зумра масъалаҳои назариявӣ марбут ба мавзуи баррасишаванда муваффақ 

шуда, андешаҳои илмиро коркард намудааст ва онҳо барои рушди 

публитсистикаи ватанӣ метавонанд саҳми назаррас гузоранд.

Аз ин рӯ, таълифоти илмии Алишери Абдулмаҷид ҷиҳати таҳқиқи 

марҳилаҳои ташаккул ва рушди публитсистика (дар мисоли очеркҳои 

Шодон Ҳаниф) саривақтӣ ва муҳим арзёбӣ гардида, ҷиҳати омӯзиш, таҳлил 

ва баррасии мушкилоти ин соҳаи эҷод мусоидат менамояд.

Диссертатсияи мазкур бори дигар таъсиргузор будани ин шакли 
эҷодро собит менамояд. Ҳамагуна.эҷод бидуни рӯҳияи амиқи иҷтимоӣ дар 
шароити имрӯза тасаввур нокарданист. Таҳқиқи мазкур ин масъалаҳоро 

пайгирӣ карда, зарурият, мавҷудият ва аҳаммияту арзиши осори 
публитсистиро мушаххас нишон додааст.

Мусаллам аст, ки публитсистика як соҳаи муассири эҷод ба шумор 

рафта, барои маърифати ҳодисаву падидаҳо мусоидат мекунад. Дар ин росто, 

ба андешаи муҳаққиқ, маълуму мушаххас кардани мавқеи жанри очерк ва 

публитсистикаи Шодон Ҳаниф дар инъикоси масъалаҳои мубрами иҷтимоӣ 

ва то кадом андоза мавҷуд будани омилҳои таъсирбахшии жанри очерк, 
баррасии баҳсҳову андешаҳои алоҳида дар мавриди муносибат ва мавқеи 
публитсист нисбат ба равандҳои замон, ҳунари ташхисгарии муаллиф дар 
заминаи корбасти бадеияту воқеияти очерки мушаххас, мутобиқати 

замониву мақоми очерк ва ниёзмандии ҷомеа ба ин навъи эҷод мебошад.

Дар рисолаи мазкур вазифаҳои мубрам ва ҳалталаби жанри очерк ва 

публитсистика, аз ҷумла, муайян кардани мавқеи очерк дар эҷодиёти Шодон 

Ҳаниф, мушаххас сохтани муносибати фаъолонаи адиб ва публитсист ба

ҳаёту равандҳои иҷтимоӣ, нишон додани бозёфтҳои эҷодии публитсист, 

арзишдиҳӣ ба маҳорат ва ҳунари бадеии ӯ дар эҷоди жанри очерк, таҳқиқи 

ботини инсон ҳамчун объекти тасвир дар очерк, моҳияти ахлоқиву 
маънавии очеркҳои Шодон Ҳаниф, нишон додани камолоти эҷодии вай дар 
заминаи андӯхтани таҷрибаву дониш, ҷаҳонбинӣ, тавозуни воқеияту 

бадеият дар эҷоди очерк, нишон додани таносуби воқеият ва бадеият дар 
очеркҳои муаллиф, арзиш додан ба масъалагузории муаллиф дар очеркро ба 

рушди ниҳодҳои ҷомеаи шаҳрвандӣ муаррифӣ менамоянд.

Натиҷаҳои таҳқиқоти мазкурро барои таълими фанҳои «Асосҳои 

фаъолияти эҷодии журналист», «Жанрҳои публитсистика» ва «Маҳорати 

журналистӣ» истифода кардан бамаврид аст, инчунин диссертатсия барои 
курсҳои махсусу дарсҳои интихобӣ мавод дода метавонад. Дар асоси он 
таҳияи дастури таълимӣ оид ба очерк имконпазир аст.

Натиҷаҳои мушаххаси илмй (бо нишон додани навгонӣ, аҳаммияти 

илмӣ ва амалии онҳо), ки барои он ба довталаб додани дараҷаи илмии 

дархостшаванда мумкин аст. Навгонии илмии таҳқиқ дар он ифода меёбад, 

ки мавзуи мавриди назар аз ҷумлаи мавзуъҳоест, ки ба истиснои баъзе 
паҳлуҳои шинохти назариявии публитсистика ба таври васеъ омӯхта 
нашудааст. Таҳқиқи очеркҳои Шодон Ҳаниф ҳамчун объекти таҳқиқот нав 

аст ва то ҳол мавриди омӯзиш қарор нагирифтааст. Дар тақризу мақолаҳои 

алоҳида дар бораи намунаҳои осори публитсистии ин адиб ва публитсист 

баъзе маълумотҳои умумӣ ба назар мерасанд, вале онҳоро ҳанӯз наметавон 
шинохти васеи осори публитсистии мавсуф донист. Бори аввал мавқеи 

жанри очерк дар мисоли эҷодиёти як нафар адиби публитсист - Шодон 

Ҳаниф ба риштаи таҳлил кашида шуда, мавқеъ ва муносибати нигоранда ба 

равандҳои иҷтимоӣ, фаъолмандии муаллиф зери таъсири омилҳои ҳунарӣ ва 
оҳанги рӯз нишон дода мешавад.

Бо мақсади исботи гуфтаҳои боло метавон ба чанде аз натиҷаҳои 

илмии таҳқиқи диссертатсионӣ ишора намуд, ки барои он ба довталаб 
дараҷаи илмӣ дода шавад:

1. Ҳарчанд фаъолияти эҷодии Шодон Ҳаниф самтҳои гуногуни 

фаъолияти эҷодӣ - журналистика, публитсистика, нависандагӣ ва 
тарҷумониро фаро мегирад, аммо дар эҷоди ӯ публитсистика мавқеи муҳим 
дорад. Дар тамоми осори ӯ оҳанг ва услуби публитсистӣ ба назар мерасад;

2. Очеркҳои Шодон Ҳаниф мавзуоти гуногунро фаро гирифта, 

муаллиф дар марҳилаҳои мухталиф аз масъулиятшиносии мардони арсаи 

меҳнат, азхудкунии заминҳои нав, сохтмонҳои иншооти саноатӣ, хислату 
характери инсонҳои созанда ва монанди ин нақл мекунад. Бо вуҷуди 
гуногунрангии мавзую мундариҷаи очеркҳо олами ботиниву маънавии 

қаҳрамонон дар публитсистикаи ӯ бартарӣ доранд. Тасвир, таҳлилу 

баррасии ин мавзую масъалаҳо дар қолаби жанри очерк беҳтар сурат 
гирифтааст;

3. Омӯзиш, таҳқиқ ва таҳлили мавқеи очерк дар эҷодиёти Шодон 

Ҳаниф нишон медиҳад, ки муаллиф мавзуъро ҳаматарафа хуб меомӯзад, 

қаҳрамонҳои асарҳояшро мешиносад, ба фаъолият ва хислату характерашон 
хуб ошно аст, дар бораи комёбиҳояшон далелҳои кофӣ дорад, олами 

ботинии онҳоро хуб дарк мекунад. Дар таҳқиқу баррасии воқеаҳо ва тасвири 

қаҳрамонон аз факту далелҳои фаровон, лаҳзаҳои ибратбахш, сужаҳои 
муассир ва муколамаҳои ҷолиб кор мегирад;

4. Аз таҳлилҳо бармеояд, ки ғояи иҷтимоии давру замони муайян 

сарчашмаи эҷоди очеркҳои Ш. Ҳаниф буда, баҳри татбиқи ҳадафҳои он 

равона шудаанд. Муаллиф дар интихоби мавзуъ, сохтани сужа, баррасии 
воқеаҳо ва тасвири қаҳрамонҳои осори худ чунин гояро ҳамеша сармашқи 

эҷод қарор дода, дар симои қаҳрамонон фикру амалашонро ба беҳбудии 
зиндагии мардум сарф менамояд;

5. Дар таҳлилу инъикоси масъалаҳои кишоварзӣ Шодон Ҳаниф ба 

азхудкунии заминҳои бекорхобида, муносибати дилсӯзона ба замин, баланд 

бардоштани ҳосилнокии маҳсулоти кишоварзӣ, коркарди онҳо ва амсоли ин 

таваҷҷуҳи бештар намудааст;

6. Дар очеркҳои Шодон Ҳаниф масъалаҳои маънавӣ дар ҳамоҳангии 

мавзуъҳои гуногун, аз ҷумла, саноат, сохтмон ва кишоварзӣ баррасӣ ва 

арзёбӣ шудааст. Публитсист ҳангоми тасвири манзараву воқеаҳои гуногун 

ба дунёи маънавию ахлоқии қаҳрамононаш таваҷҷуҳ намуда, инро дар 

масъулиятшиносиву муносибати қаҳрамон ба вазифа, ҳамкорон, зердастон, 
лаҳзаҳои муайянсози хислату характер ва монанди ин ҷуста, ба ин васила 

таъсири маънавию тарбиявии очеркҳояшро афзудааст;

7. Воқеият дар очеркҳои Шодон Ҳаниф бо усулҳои гуногун инъикосу 

таҳқиқ шуда, ба ин васила корнамоиҳои қаҳрамонон, ақидаву мавқеи 

шаҳрвандии публитсист ва муносибати ӯ ба зиндагӣ низ маълум гардидааст. 
Тасвири воқеияти иҷтимоӣ дар асоси донишу ҷаҳонбинӣ, мушоҳидаву 
таҷрибаи касбии адиб сурат гирифтааст;

8. Очеркҳои Шодон Ханиф рӯзгори инсонҳои кору пайкорро фаро 
гирифта, дар онҳо ҷараёни ташаккули хислати қаҳрамонон бо алоқамандии 
воқеияти иҷтимоӣ ва корбурди аносири ҳунарӣ намо ёфтааст. Дар очеркҳои 

ӯ инъикоси воқеияти давру замони муайян афзалият дошта бошад ҳам, дар 
тасвир муаллиф нақши муҳим дорад.

Дар муқаддимаи диссертатсия тибқи муқаррарот, мубрамии мавзуи 

таҳқиқ, дараҷаи таҳқиқи мавзуи илмӣ, робитаи таҳқиқ бо барномаҳо ва 

ё мавзуъҳои илмӣ, мақсад, вазифаҳо, объект, предмет, асосҳои 

назариявӣ ва асосҳои методологии таҳқиқ, навгонии илмӣ, нуктаҳои ба 

ҳимоя пешниҳодшаванда, аҳаммияти назариявӣ ва амалӣ, моҳияти 

амалӣ, дараҷаи эътимоднокии натиҷаҳои таҳқиқ, мутобиқати 

диссертатсия бо шиносномаи ихтисоси илмӣ, саҳми шахсии довталаби 

дараҷаи илмӣ дар таҳқиқ, тасвиб ва амалисозии натиҷаҳои диссертатсия, 

интишорот аз рӯйи мавзуи диссертатсия, сохтор ва ҳаҷми диссертатсия 

муайян ва татбиқи кор тавсиф шудааст.

Диссертант мавзуи таҳқиқро бо низоми муайяни илмӣ ба тартиб 

(нақша) даровардааст, ки барои зина ба зина ҳал гардидани вазифаҳои ба 

миён гузошташуда ва дар маҷмуъ ҳосил шудани тарҳи комили пажуҳиш 

мусоидат намудаанд. Бобу фаслҳои кор паҳлуҳои гуногуни мавзуъро фаро 

гирифта, мантиқан алоқаманд мебошанд.

Муаллиф ба таҳқиқи мавзуъ бо низоми муайяни илмӣ муносибат 

намуда, ҷанбаҳои назариявӣ, омилҳои пайдоишу ташаккули мавзуи 

мазкурро баррасӣ намудааст.

Таҳқиқоти мазкур аз арзиши илмиву амалӣ холӣ набуда, он дар 

рӯзноманигории тоҷик аввалин пажуҳиши диссертатсионие мебошад, ки ба 

таҳқиқи мавзуъ ва мундариҷаи очеркҳои Шодон Ҳаниф бахшида шудааст.

Боби якуми диссертатсия «Рӯзгор ва фаъолияти эҷодии Шодон Ҳаниф» 

унвон гирифта, аз 3 фасл: «Ҳаёт ва фаъолияти эҷодии Шодон Ҳаниф», 

«Сайри таърихии мавзуъ» ва «Муносибати фаъолонаи адиби публитсист ба 

ҳаёт» иборат мебошад. Дар ин боб оид ба фаъолияти нависандагӣ, 

драматургӣ ва тарҷумонии Шодон Ҳаниф ва интишори асарҳои бадеиву 

публитсистии ӯ маълумот дода шудааст. Муаллифи рисола бо таҳлили якчанд 

очеркҳо нақши жанрро дар публитсистикаи ӯ муайян карда, муносибати 

фаъолонаи Шодон Ҳанифро дар таълифи ин навъи мавод нишон додааст.

Боби дуюми диссертатсия «Таҳлили мундариҷавии очеркҳои Шодон 

Ҳаниф» ном дошта, чун боби аввал аз се фасл иборат аст. Фасли якуми боби 

дуюм «Бозёфтҳои эҷодии публитсист» унвон дорад. Алишери Абдулмаҷид 

дар фасли мазкур ба рисолати публитсист ҷиҳати баррасиву ба миён 

гузоштани масъалаҳои мубрам ва таъсири он ба афкори ҷомеа таваҷуҳ 
намудааст.

Фасли дуюми ин боб «Ҷаҳонбинӣ ва мавқеи ҷамъиятии муаллиф» ном 

дорад. Дар ин фасли диссертатсия муҳаққиқи ҷавон махсусиятҳои очеркҳои 

Шодон Ҳаниф, ҷаҳонбинӣ ва мавқеи ҷамъиятии ӯро таҳқиқ кардааст.

Алишери Абдулмаҷид дар фасли сеюми боби дуюм, ки 

«Масъалагузорӣ дар очеркҳои Шодон Ҳаниф» номгузорӣ гардидааст, 
муҳимтарин махсусияти очерк - масъалагузориву симосозиро мавриди баҳс 
қарор додааст.

Диссертант баъд аз омӯзиш ва таҳқиқи мавқеи очерк дар эҷодиёти 
Шодон Ҳаниф ба хулосае омадааст, ки публитсист набзи замонро хуб дарк 
карда, фаъолияти эҷодии худро ҳамрадифи замон гардонида, мавзую

6



масъалаҳои муҳимро инъикосу таҳлил намудааст. Очеркҳои ӯ аз воқеият 

маншаъ гирифта, тавассути тасвири бадеӣ ҷолибу хонданӣ гардидаанд.

Масъалаҳои гуногуни ҳаёти ҷомеаро Ш. Ҳаниф бештар тавассути 

жанри очерк тасвир намудааст. Яъне, очерк асоси публитсистикаи ӯро 
ташкил медиҳад. Хосса, очерки портретӣ ва проблемавӣ дар эҷодиёти 

Шодон Ҳаниф мавқеи намоён дорад. Дар меҳвари очеркҳои портретии ӯ 

одамони касбу кори гуногун: омӯзгорон, табибон, деҳқонон, коргарон, 

боғпарварону чорводорон ва ғайра қарор доранд. Қаҳрамонони очеркҳояш 

бо кору пайкори созандаи худ барои дигарон намунаи ибрат мебошанд.

Эродҳо ба диссертатсия. Дар баробари комёбиҳои иброзгардида, дар 

диссертатсия баъзе масъалаҳои баҳсноку норавшан ҷой доранд ва онҳоро ба 

таври зерин метавон манзур намуд:

1. Хуб мебуд, ки барои муайян намудани маҳорати эҷодии адиб ва 

публитсисти шинохтаи тоҷик Шодон Ҳаниф очерку осори публитсистиаш бо 

эҷоди очеркнависони дигари тоҷик муқоиса карда мешуд.

2. Барои мушаххасан баррасӣ намудани очеркҳои публитсист онҳоро 

ба мавзуъҳо ҷудо намуда, вижагиҳои онҳоро арзёбӣ менамуд.

3. Дар диссертатсия баъзе ғалатҳои услубӣ ва техникӣ ҷой доранд.

Бо вуҷуди ин, эродҳои мазкур ба мазмун ва мундариҷаи диссертатсия 

таъсири ҷиддӣ намерасонанд ва арзиши илмии онро коста намегардонад.

Мутобиқати тахассуси илмии довталаб ба дараҷаи илмй. 

Диссертатсияи Алишери Абдулмаҷид дар мавзуи «Таҳлили мавзуӣ ва 

мундариҷавии очеркҳои Шодон Ҳаниф» ба талаботи бандҳои 31, 33, 34 ва 35 

Тартиби додани дараҷаҳои илмӣ, ки бо Қарори Ҳукумати Ҷумҳурии 

Тоҷикистон аз 30 июни соли 2021, таҳти №267 тасдиқ шудааст, мутобиқат 

менамояд ва муаллифи он сазовори дарёфти дараҷаи илмии доктори 

фалсафа (РйВ) - доктор аз рӯйи ихтисоси 6В050400 - Рӯзноманигорӣ 

(6В050401 - Рӯзноманигорӣ) мебошад.

Диссертатсия аз тарафи муаллиф мустақилона навишта шуда, дороӣ 

мазмуну мантиқи ягонаи дохилӣ аст. Сатҳи навгонии илмии диссертатсионӣ,

нуктаҳои илмӣ ва пешниҳоду тавсияҳои амалие, ки ба ҳимоя пешниҳод 

шудаанд, саҳми шахсии муаллифро тасдиқ менамоянд. Инчунин, тарзи 

навишт, масъалагузорӣ, ҳалли онҳо ва услуби таҳқиқи илмӣ аз саҳми шахсии 

муаллифи диссертатсия дарак медиҳад.

Автореферати диссертатсия, гузоришҳои илмӣ ва мақолаҳои 

интишоркардаи Алишери Абдулмаҷид муҳтавои асосии диссертатсияро 

инъикос менамоянд.

Тақризи муассисаи пешбар дар асоси муқаррароти мавҷуда, махсусан, 

бандҳои 76, 77, 79 ва 81 Тартиби додани дараҷаҳои илмӣ, ки бо Қарори 

Ҳукумати Ҷумҳурии Тоҷикистон аз 30 июни соли 2021, таҳти №267 тасдиқ 

шудааст, таҳия ва пешниҳод гардидааст.

Тақриз аз ҷониби Маҳкамзода Дилором Юнус, номзади илми 

филология, дотсенти кафедраи рӯзноманигории факултети филологияи 

тоҷик омода шуда, дар маҷлиси кафедраи рӯзноманигории Муассисаи 

давлатии таълимии «Донишгоҳи давлатии Бохтар ба номи Носири Хусрав» 

муҳокима ва ҷонибдорӣ шудааст.

Дар ҷаласаи кафедра иштирок доштанд: 10 нафар. Натидаи овоздиҳӣ: 

«тарафдор» - 10 нафар, «зид» - нест, «бетараф» - нест. Суратҷаласаи № 4, 
аз 14 ноябри соли 2023.

РАИСИ ҶАЛАСА:

мудири кафедраи рӯзноманигории 

факултети филологияи тоҷики 

Муассисаи давлатии таълимии 
«Донишгоҳи давлатии Бохтар 

ба номи Носири Хусрав»

номзади илми филология, дотсент Шарипов С.И.

ЭКСПЕРТ:

дотсенти кафедраи рӯзноманигории 

факултети филологияи тоҷики 

Муассисаи давлатии таълимии 

«Донишгоҳи давлатии Бохтар 

ба номи Носири Хусрав»

номзади илми филология . Маҳкамзода Д.Ю

КОТИБИ ИЛМИИ ҶАЛАСА:

дотсенти кафедраи рӯзноманигории 

факултети филологияи тоҷики 

Муассисаи давлатии таълимии 

«Донишгоҳи давлатии Бохтар 

ба номи Носири Хусрав» л

номзади илми филология " Маъмурзода Н.М.

Имзои Шарипов С.И., Маукамзода Д.Ю.

ва Маъмурзода Н. М. -ро тасдиҳ мекунам.

сардори раёсати кадрҳо ва корҳои махсуси

МДТ «Донишгоҳи давлатии Бохтар

ба номи Носири Хусрав» Шукурзод Ҷ.А.

» ноябри соли 2023 ‘V

Суроғаи муассисаи пешбар:

735140, Ҷумҳурии Тоҷикистон, вилояти Хайж

шаҳри Бохтар, хиёбони Айнӣ, 67

Тел: (83222) 2-48-63; (83222) 2-54-81.

Е-шай: йИр: Ьди-1978@таП.ги

Сомонаи расмӣ: мҷуху.ЫзиД

